
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
GOBERNU IREKIAREN ETA GIZARTE ETXEEN SAILA

Tokiko Gobernu Batzarrak 2025eko abenduaren 19an hartutako erabakiaren laburpena. Horren 
bidez, auzo-elkarteentzako dirulaguntzen 2026ko deialdia eta oinarriak onetsi dira, auzoetan 
dinamizazio eta partaidetza sozialean laguntzen duten proiektuak egiteko

BDNS(Identif.): 877480.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artikuluetan 
ezarritakoaren arabera, deialdiaren laburpena argitaratzen da. Horren testu osoa datu base nazio-
nalean aurki daiteke. Diru-laguntzak: (https://www.infosubvenciones.es/bdnstrans/GE/es/convo- 
catoria/877480).

Vitoria-Gasteizko Udalak auzo-elkarteek auzoetan egiten duten lanaren interes soziala aitor- 
tzen du, eta horregatik, haien eskura hainbat udal baliabide jartzen ditu, beren lanean laguntzeko 
eta garatzen dituzten programen eta jardueren ondorioz sortutako gastuak neurri batean estaltzeko.

Horretarako, udalak urtero diru-laguntzen programa onesten du eta udal lokalak edo udalak 
ordaindutako lokalak jartzen ditu tokiko elkarteen eskura. Baliabide horiek eskuratu ahal izateko, 
elkarteek, jarduera-programaz gain, dagokion aurrekontuaren proposamena aurkeztu behar dute. 
Aldez aurretik ezarritako irizpideetan oinarrituta baloratuko da programa.

Herritarren Partaidetzaren Zerbitzuak 2026. urtean Vitoria-Gasteizko Udalerriko auzo-elkar-
teei eta auzo-elkarteen federazioei laguntzeko diru-laguntzen eta udal beste baliabide batzuen 
deialdia arautzen dituzten oinarriak egin ditu. Lagundu daitezkeen kontzeptuak hauek dira:

— Laguntza ekonomikoak, jarduera-programa eta zerbitzuak garatzeko. Laguntza horien bai- 
tan bulegoko gastuak ere sartu ahal dira.

— Udal jabegoko lokalak eskura jartzea.

Araudia 

38/2003 Legea, azaroaren 17koa, Diru-laguntzen Orokorra eta 887/2006 Errege Dekretua, 
uztailaren 21ekoa, lege horren arautegia onesten duena, baita Toki Korporazioen Zerbitzuen 
gaineko Araudiaren 23. artikulua eta hurrengoak eta diru-laguntzei buruzko udal ordenantza 
ere (ALHAO, 88 zenbakia 2023ko uztailaren 28an argitaratua).

Xedea

Auzo-elkarteen eta elkarte horietako federazio-elkarteen proiektuei laguntza ematea, auzoe-
tan partaidetza-kultura sustatzeko eta auzotarren bizi-kalitatea hobetzeko.

Horrela, Vitoria-Gasteizko udalerriko auzo-elkarteen eta auzo-elkarteen federazioen lana 
erraztu nahi da, udal-lokalen erabilera gaituz eta urtean zehar garatzen dituzten proiektuetan 
eta kudeaketa-gastuetan laguntza ekonomikoa emanez.

Entitate onuradunak

Jarduera-eremu Vitoria-Gasteizko udalerria duten auzo-elkarteak eta auzo-elkarteen fede-
razioak.

https://www.infosubvenciones.es/bdnstrans/GE/es/convocatoria/877480
https://www.infosubvenciones.es/bdnstrans/GE/es/convocatoria/877480

Deialdirako aurrekontua

Deialdi honen barruan ematen diren diru-laguntzak Herritarren Partaidetzaren Zerbitzuaren 
2026ko aurrekontuko 18 22 9242 4 8954 partidako aurrekontu-kredituaren kontura izango dira 
aurreikusitako gehieneko zenbatekoa 240.000,00 eurokoa da.

Udal dirulaguntzen oinarrietan jasotakoaren arabera (www.vitoria-gasteiz.org/dirulaguntzak), 
dokumentazio hau aurkeztu beharko da eskabidea egiteko unean:

Eskabidea. Vitoria-Gasteiz Udalari diru-laguntzak eta laguntza ekonomikoak eskatzeko orria.

I eranskina. Auzokideekin komunikatzeko, informatzeko eta parte hartzeko bideak.

II eranskina. Elkarteekiko eta gizarte-eragileekiko lankidetza.

III eranskina. Zinpeko aitorpena: bazkideak, zuzendaritza batzordeko kideak eta genero-ikus-
pegiari buruzko datuak

IV eranskina. Proiektua: proiektua egiteko gidoia.

Eskabidea sinatzen duenaren ordezkaritza-ahalordea egiaztatzea eta nortasun agiri naziona- 
laren fotokopia.

Banketxearen egiaztagiria, kontu-zenbakia eta titularraren izena agertzen dituena, elkarteak 
berak izan beharko du titular.

Herritarren Partaidetzaren Zerbitzuak lehendik ez baditu, orobat erantsi beharko dira estatu-
tuen fotokopia, zuzendaritza-batzordearen osaera egiaztatzen duen dokumentazio eguneratua, 
identifikazio fiskalerako txartelaren fotokopia eta elkartea dagokion erregistroan izena emanda 
dagoela egiaztatzen duen agiria.

Dirulaguntza-eskabidea ez badago behar bezala formalizatuta edo daturen bat falta badu, 
edo eskatutako agiriren bat aurkezten ez bada, akatsa konpontzeko eskatuko zaio pertsona edo 
entitate eskatzaileari 10 eguneko gehieneko epe luzaezinean eta orobat ohartaraziko horretarako 
ezarritako epean hala egin ezean eskabidea artxibatu egingo dela.

Deialdiari buruzko informazio eta dokumentazio guztia Vitoria-Gasteizko Udalaren webgu-
nean egongo da eskuragarri www.vitoria-gasteiz.org baita Vitoria-Gasteizko Udaleko herritarrei 
laguntzeko bulegoetan ere, ordutegi ofizialaren barruan.

Eskabideak eta dokumentazioa aurkezteko epea

Oinarri hauen deialdiaren laburpena ALHAOn argitaratu eta hurrengo egunean hasiko da 
eta 2026ko otsailaren 15ean, hau barne, bukatuko da.

Eskabideak epez kanpo aurkeztea dirulaguntzak emateko prozeduratik baztertzeko arrazoia 
izango da.

Diru-laguntzak justifikatzea

Justifikatzeko epea. Erakunde onuradunek egindako gastua justifikatzen duen kontua aur-
keztu beharko dute 2027ko urtarrilaren 31 baino lehen.

Vitoria-Gasteiz, 2025eko abenduaren 19a

Gobernu Irekiaren eta Gizarte Etxeen Saileko Administrazio zerbitzuburua
JAVIER LOPEZ MONTAÑA

http://www.vitoria-gasteiz.org/dirulaguntzak
http://www.vitoria-gasteiz.org

